REPUBLIKA E SHQIPERISE

KOMISIONERET PUBLIKE

Nr. prot. Tirané, mé 8.9.2021

Lénda: Bisedime pérfundimtare té Komisionerit Publik, pér ¢éshtjen ankim
kundér vendimit nr. 374, daté 23.4.2021, té Komisionit té Pavarur té
Kualifikimit, qé i pérket subjektit té rivlerésimit z. Shkélgim Miri

Baza ligjore: Neni 179/b, pika 5 e Kushtetutés, neni C, pika 2, neni F i aneksit té
Kushtetutés, neni 63 i ligjit nr. 84/2016, “Pér rivlerésimin kalimtar té
gjyqtaréve dhe prokuroréve né Republikén e Shqipérisé”

Drejtuar: Kolegjit té Posacém té Apelimit

Té nderuar anétaré té trupit gjykues,

Kolegji i Posacém i Apelimit, né seancén gjygésore té datés 21.7.2021, lidhur me ankimin e
Komisionerit Publik kundér vendimit t& Komisionit té Pavarur té¢ Kualifikimit nr. 374, daté
23.4.2021, ndér té tjera, vendosi t’i japé fund hetimit gjyqésor dhe ftoi Komisionerin Publik
té paragesé konkluzionet pérfundimtare.

Komisioneri Publik, duke u géndruar té gjitha shkageve té parashtruara né ankimin e
paragitur dhe parashtrimeve té seancés sé datés 21.7.2021, mban géndrimin se arsyetimi dhe
vendimmarrja e Komisionit, né rastin konkret, nuk gjen mbéshtetje né zbatimin e drejté té
dispozitave ligjore, né drejtim té ecurisé sé procesit té rivlerésimit, né rastet kur shkak pér
mbarimin e menjéhershém té ushtrimit té detyrés jané shkage té tjera té parashikuara né
Kushtetuté, si dhe kur vendimmarrja merret nga juridiksione té tjera pértej atyre té
rivlerésimit?.

Pér Komisionerin Publik, Kushtetuta, konkretisht neni 179/b, paragrafi 3, parashikon se té
gjithé gjyqtarét, duke pérfshiré gjyqgtarét e Gjykatés Kushtetuese dhe té Gjykatés sé Larté, té
gjithé prokurorét, duke pérfshiré Prokurorin e Pérgjithshém, Kryeinspektorin dhe inspektorét
e tjeré prané Késhillit té Larté té Drejtésisé, i nénshtrohen rivlerésimit ex officio.

Né interpretim literal té sa mé sipér, Kushtetuta e lidh fillimin e procesit té rivlerésimit pér
magjistratét pér shkak té ushtrimit té detyrés/ex officio, ndérsa pérfundimin apo ndérprerjen e
procesit me aplikimin e masave disiplinore té nenit G té aneksit té Kushtetutés, nenit 56 dhe
nenit 58 té ligjit nr. 84/2016. Kushtetuta dhe ligji i rivlerésimit kalimtar nuk parashikojné
deklarimin e ndérprerjes sé procesit té rivlerésimit kalimtar, pér shkak té€ humbjes sé statusit

1 Neni 179/b, pika 7 e Kushtetutés, parashikon se: [...] Moskalimi me sukses i procesit té rivlerésimit pérbén shkak pér
mbarimin e menjéhershém t& ushtrimit té detyrés, krahas shkageve té parashikuara né Kushtetuté. Gjyqtarét dhe prokurorét,
pérfshiré ata gé jané deleguar né pozicione té tjera, ish-gjyqtaré ose ish-prokurorg, té cilét kalojné me sukses rivlerésimin,
géndrojné né detyré ose emérohen gjyqtaré e prokuroré. Subjektet e tjera, té cilét kalojné me sukses rivlerésimin, emérohen
gjyqtaré ose prokuroré, sipas ligjit [...].

té magjistratit, pasi éshté dénuar me vendim penal té formés sé preré, si¢ &shté né rastin
konkret, apo pér shkage té tjera té parashikuara né Kushtetuté, né kuadér t€ vendimmarrjes
nga juridiksione té tjera disiplinore, pértej organeve té rivlerésimit.

Komisioneri Publik vleréson se, pér efekt té procesit té rivlerésimit, jané organet e reja
kushtetuese té rivlerésimit gqé do té vendosin pérfundimisht mbi pasojat gé sjellin né procesin
e rivlerésimit té subjekteve, situatat faktike t& humbjes sé statusit dhe mbarimit té ushtrimit té
detyrés nga shkage dhe juridiksione té tjera. Baza ligjore pér vendimmarrjen e institucioneve
té rivlerésimit, né drejtim té moskalimit me sukses apo té€ ndérprerjes sé procesit, éshté
parashikuar shprehimisht né Kushtetuté dhe né dispozitat e ligjit nr. 84/2016, duke u
kornizuar né funksion té procesit té rivlerésimit dhe né kufijté e shkageve té parashikuara né
procesin e rivlerésimit.

Sa mé sipér, duke u géndruar parashikimeve kushtetuese dhe ligjore, duket se rasti konkret
kategorizohet si ¢éshtje e papérfunduar pér efekt té juridiksionit té rivlerésimit. Ky arsyetim,
merr shkas dhe nga formulimi i pikés 8, neni 179/b, i Kushtetutés, ku ndér té tjera
parashikohet se: “...Pas shpérbérjes sé Komisionit, ¢éshtjet e papérfunduara té rivlerésimit
shqyrtohen nga Késhilli i Larté Gjyqgésor...”, ku duket té jeté i gqarté dhe njé kategorizim tjetér
i céshtjeve, qé pér njé shkak kushtetues, si¢ éshté mbarimi i mandatit, ¢éshtjet klasifikohen si
té papérfunduara nga juridiksioni i Institucioneve té rivlerésimit, duke u mundésuar organeve
té tjera té drejtésisé rivlerésimin eventual té tyre, né rrethana dhe situata té ndryshme.

I. Kérkimi pérfundimtar i ankimit

Né pérfundim té kétyre bisedimeve, Komisioneri Publik kérkon gé vendimi nr. 374, daté
23.4.2021, té merret né shqgyrtim nga ana e Kolegjit dhe, né zbatim té nenit 66, té ligjit nr.
84/2016, té vendosé:

- Ndryshimin e pikés 1 té dispozitivit té vendimit nr. 374, daté 23.4.2021, té Komisionit
té Pavarur té Kualifikimit, duke e kategorizuar procesin e rivlerésimit té z. Shkélgim
Miri si ¢éshtje té papérfunduar pér efekt té juridiksionit té rivlerésimit.

Po ashtu, Komisioneri Publik, referuar pikés 2, té nenit 66, té ligjit nr. 84/2016, ku
sanksionohet se: “2. Kolegji i Apelimit, né arsyetimin e vendimit té tij, orienton Komisionin
pér zgjidhjen e céshtjeve té ngjashme”, kérkon gé Kolegji i Posacém i Apelimit, né
arsyetimin e vendimit té tij, t& orientojé Komisionin pér zgjidhjen e ¢éshtjeve té ngjashme.

KOMISIONERI PUBLIK
Darjel SINA

